
Zyra për Informim - Raporti i punës janar – qershor 2022
Zyra për Informim përbën një segment të rëndësishëm brenda qeverisjes komunale, që përmes informacioneve ditore, raporteve, njoftimeve e publikimeve të tjera, realizon transparencën e pushtetit kundrejt publikut, i cili ka të drejtë të plotë të njihet me punën e të zgjedhurve të vetë. 
Gjatë këtij gjashtëmujori, Zyra ka përgatitur dhe publikuar në ueb faqen e Komunës dhe profilin e saj në facebook si dhe ka shpërnda për media, mbi 220 informacione ditore, duke bërë kështu të mundur që puna e institucioneve vendimmarrëse dhe ekzekutive të jenë sa më transparente.
Në web faqe, pos informacioneve ditore janë publikuar edhe mbi 300 materiale tjera, si vendime të Kuvendit Komunal, rregullore, raporte, procesverbale, pastaj konkurse e njoftime, sikurse edhe paralajmërime të seancave të Kuvendit si dhe aktiviteteve e manifestimeve tjera të ndryshme të ekzekutivit. 
Duke e marrë parasysh se janë konstituuar organet e reja komunale, të dala nga zgjedhjet 2021, në këtë përudhë kohore është bërë edhe azhurnimi i materialeve të ueb faqes, përfshirë profilin e kryetarit të Komunës, nënkryetarit, kryesuesit dhe anëtarëve të Kuvendit, Komitetet, drejtoritë si dhe janë freskuar të dhënat tjera, të cilat janë harmonizohen me përbërjen e re të qeverisjes komunale.  
Po ashtu, në këtë gjashtëmujor Zyra ka ftuar dhjetëra konferenca me gazetarë, sipas kërkesës së kryetarit të Komunës si dhe ka mbajtur kontakte të rregullta me mediat lokale e qendrore.

